
A.L. 412 tal-2015

ATT DWAR L-INTRAPRIŻA TA’ MALTA
(KAP. 463)

Regolamenti tal-2015 li jemendaw ir-Regolamenti dwar 
Assistenza lil Intrapriżi Żgħar Jew ta’ Daqs Medju 

(Emenda Nru. 2)

BIS-SAĦĦA tas-setgħat mogħtija bl-artikolu 5 tal-Att dwar l-
Intrapriża ta’ Malta, il-Ministru għall-Ekonomija, Investiment u
Intrapriżi Żgħar, wara konsultazzjoni mal-Korporazzjoni dwar l-
Intrapriża ta’ Malta, għamel dawn ir-regolamenti li ġejjin:-

Titolu.

L.S. 463.03

1. It-titolu ta’ dawn ir-regolamenti huwa Regolamenti tal-
2015 li jemendaw ir-Regolamenti dwar Assistenza lil Intrapriżi Żgħar
Jew ta’ Daqs Medju (Emenda Nru. 2), u dawn ir-regolamenti
għandhom jinqraw u jinfthemu ħaġa waħda mar-Regolamenti dwar
Assistenza lil Intrapriżi Żgħar Jew ta’ Daqs Medju, hawnhekk iżjed
’il quddiem imsejħa "ir-regolamenti prinċipali".

Jenumera mill-
ġdid ir-
regolament 13 
tar-regolamenti 
prinċipali.

2. Ir-regolament 13 tar-regolamenti prinċipali għandu jiġi
enumerat mill-ġdid bħala r-regolament 14.

Iżid regolament 
ġdid mar-
regolamenti 
prinċipali.

3. Minnufih wara ir-regolament 12 tar-regolamenti prinċipali
għandu jiżdied  ir-regolament ġdid li ġej:

''Assistenza
lill-impriżi ta’ 
daqs żgħir fil-
bidu tan-
negozju fit-
twaqqif u fil-
fażijiet inizzjali 
ta’ tkabbir 
tagħhom.

13. (1) Meta l-Korporazzjoni tkun
sodisfatta li impriża ta’ daqs żgħir fil-bidu tan-
negozju fit-twaqqif u fil-fażijiet inizzjali ta’
tkabbir tagħha kif jista’ jiġi preskritt fil-Linji
gwida, teħtieġ assistenza, il-Korporazzjoni tista’
tipprovdi impriża bħal dik b’għotja finanzjarja li
għandha tiġi mħallsa lura u li ma għandhiex
teċċedi:

(a) l-ammont ta’ mitejn elf euro
(€200,000) liema ammont għandu jkun
marbut m’ ekwità privata skont it-termini u
l-kondizzjonijiet stabbiliti fil-Linji gwida;
jew

(b) l-ammont ta’ ħames mitt elf
euro (€500,000) biex takkwista assi
tanġibbli skont it-termini u l-
kondizzjonijiet stabbiliti fil-Linji gwida:

Iżda biex tkun eliġibbli għal din l-
assistenza, l-impriża ta’ daqs żgħir fil-bidu
tan-negozju trid tkun impriża innovattiva
jew impriża li għandha teknoloġija msejsa
fuq għarfien;

(ċ) l-ammont ta’ mitt elf euro
(€100,000) liema ammont għandu jkun
marbut ma’ finanzjament miksub minn
pjattaformi ta’ finanzjament kollettiv skont
it-termini u l-kondizzjonijiet stabbiliti fil-
Linji gwida.
(2) Għall-finijiet ta’ dan ir-regolament:

(a) ''impriża innovattiva'' tfisser
impriża:

(i) li tista’ turi, permezz ta’
evalwazzjoni mwettqa minn espert
estern li fil-futur qarib sejra
tiżviluppa prodotti, servizzi jew
proċessi li huma ġodda jew imtejba
b’mod sostanzjali meta mqabbla mal-
ogħla livell fl-industrija tagħha, u li
jġorru riskju ta’ falliment teknoloġiku
jew industrijali, jew

(ii) l-ispejjeż tar-riċerka u l-
iżvilupp li jirrappreżentaw mill-anqas
10% tal-ispejjeż operazzjonali totali
tagħha f’mill-inqas waħda mit-tliet
snin ta’ qabel l-għoti tal-għajnuna
jew, fil-każ ta’ impriża tal-bidu
mingħajr ebda rekord finanzjarju, fl-
awditjar tal-perjodu fiskali kurrenti
tagħha, kif iċċertifikat minn awditur
estern;
(b) ''impriża li għandha teknoloġija

mejsa fuq għarfien'', ''impriża ta’ daqs
żgħir fil-bidu tan-negozju'' u ''assi
tanġibbli'' għandu jkollhom it-tifsira
mogħtija lilhom fil-Linji gwida;

(ċ) ''attività kwalifikanti'' tfisser
attività ekonomika mwettqa jew maħsuba
li tiġi mwettqa minn impriża ta’ daqs żgħir
fil-bidu tan-negozju kif jistgħa jiġi
preskritt fil-Linji gwida;

(d) ''impriża'' tfisser kumpannija
ta’ responsabbilità limitata kostitwita taħt
l-Att dwar il-Kumpanniji.
(3) L-assistenza taħt dan ir-regolament

għandha tkun marbuta ma’:
(a) ko-investiment marbut ma’

ekwità privata; jew
(b) ksib ta’ assi tanġibbli; jew
(ċ) kampanji ta’ finanzjament

kollettiv.
(4) (a) L-assistenza, għall-finijiet ta’

dan ir-regolament, għandha titħallas lura fuq
perjodu ta’ għaxar snin u l-imgħax jibda’
jgħaddi fuq il-valur li jkun għadu dovut fl-aħħar
ta’ kull sena kalendarja skont it-termini u l-
kondizzjonijiet stabbiliti fil-Linji gwida.

(b) Il-perijodu ta’ rimborż jistgħa
jiġi estiż skont il-ħila tal-impriża mgħejjuna kif
jista’ jiġi preskritt fil-Linji gwida.

(5) Applikazzjonijiet għal għajnuna taħt
dan ir-regolament għandhom jaslu għand il-
Korporazzjoni sa mhux aktar tard mill-31 ta’
Ottubru, 2016.''.

